ՀԻՄՆԱՎՈՐՈՒՄ

1. Իրավական ակտի անհրաժեշտությունը 
Սույն Նախագծի ընդունումը պայմանավորված է Հայաստանի Հանրապետությունում սերմնանյութի և օրգանական գյուղատնտեսական արտադրանքի պետական հավաստագրման համակարգի ներդրման ու կատարելագործման և հետագծելիության վերահսկման համակարգի օգտագործման անհրաժեշտությամբ, որի  նպատակով անհրաժեշտություն է առաջացել «Սերմերի գործակալություն» պետական ոչ առևտրային կազմակերպությունը վերանվանել «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպության և ընդլայնել դրա գործառույթները։ 



1. Ընթացիկ իրավիճակը և խնդիրները
Սերմնանյութի, օրգանական գյուղատնտեսական արտադրանքի պետական հավաստագրման, հետագծելիության վերահսկման համակարգերի ներդրումն ու բարելավումը համահունչ է Հայաստանի Հանրապետության գյուղատնտեսության ոլորտի 2020-2030 թվականների զարգացման ռազմավարության հետ և նպատակաուղղված է գյուղատնտեսության ոլորտի մրցունակության և արդյունավետության բարձրացմանը։ 


1. Առաջարկվող կարգավորման բնույթը
Բույսերի նոր սորտերի, սերմերի, գյուղատնտեսական մթերքի օրգանական և էկոլոգիապես անվտանգ արտադրության ոլորտում գյուղատնտեսական հետազոտությունների, հավաստագրման, փորձաքննությունների իրականացումը, ժամանակակից նորմատիվային փաստաթղթերի և ակտերի ներդրումը կիրականացվի համաձայն՝ Հայաստանի Հանրապետության «Աշխարհագրական նշումների մասին», «Սերմերի մասին», «Սելեկցիոն նվաճումների պահպանության մասին», «Օրգանական գյուղատնտեսության մասին», «Բույսերի սորտերի պահպանության մասին» օրենքների:  
Սույն իրավական ակտի ընդունման անհրաժեշտությունը պայմանավորված է «Սերմերի գործակալություն» պետական ոչ առևտրային կազմակերպության անվանումը կազմակերպության կողմից փաստացի իրականցվող գործունեությանը համապատասխանեցնելու անհրաժեշտությամբ:  
 
1. Նախագիծը մշակվել է Հայաստանի Հանրապետության էկոնոմիկայի նախարարության կողմից:

1. Ակնկալվող արդյունքը
Նախագծի ընդունմամբ հնարավորություն է ստեղծվում կազմակերպությանը վերաբերելի ոլորտում առաջադիմական փոփոխություններ կատարելու շնորհիվ ստանալ լայն ճանաչում, որի արդյունքում, հողօգտագործողների հետ կձևավորվի փոխհարաբերության արդյունավետ նոր մակարդակի մթնոլորտ, որն էլ կնպաստի  գյուղատնտեսական հետազոտությունների, սորտափորձարկումների, սերմերի, օրգանական և էկոլոգիապես անվտանգ արտադրության հավաստագրման ուղղությամբ տարվող աշխատանքների արդյունավետության բարձրացմանը:


1. Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազում չի նախատեսվում:
	










